
Prakata

Sektor pelancongan merupakan salah satu peluang banyak diceburi selepas
penstrukturan semula ekonomi penduduk luar bandar. pembangunan
sesuatu destinasi pelancongan adalah melalui suatu proses evolusi,
melainkan destinasi yang dirancang. Umumnya, pembangunan sesuatu
destinasi pelancongan melalui empat tahap; iaitu tahap penerokaan,
penglibatan, pembangunan, dan tepu. Proses globalisasi mendorong
negara untuk membangunkan sektor pelancongan seiring dengan
kemajuan ekonomi. Keadaan ini menunjukkan aktiviti pelancongan
merupakan salah satu sektor ekonomi yang penting dan turut menjadi
penyumbang utama dalam sektor perkhidmatan khususnya di Malaysia.
Oleh itu, bagi memastikan sektor pelancongan bertambah maju pelbagai
kaedah pemasaran dan promosi telah dijalankan untuk menggalakkan lagi
kedatangan pelancong ke negara ini.

Pelancongan homestay di Malaysia telah berkembang dengan baik dan
menjadi salah satu sektor pelancongan utama untuk pendapatan negara.
Pelancongan homestay ini menjadi pilihan hati kepada pelancong untuk
bercuti dan melancong dalam negara. Pada masa kini, pelancong ingin
sesuatu yang baru dan berbeza dari kebiasaan ketika melancong. Sebagai
respons kepada perkara ini, sektor program homestay ini telah dijenamakan
sebagai program pengalaman homestay. Aset semula jadi yang berasaskan
alam sekitar atau budaya menjadi sebahagian prasyarat dalam memajukan
sektor pelancongan. Apabila ia menjadi motif utama kunjungan pelancong
ke sesebuah destinasi ini menunjukkan bahawa faktor ini berterusan
menjadi penting dalam pelancongan. Aset semula jadi ini juga mendapat
perhatian kerajaan dan penyelidik apabila kesedaran masyarakat global
terhadap kepentingan penjagaan alam sekitar dan warisan budaya mula
meningkat. Produk ekopelancongan adalah antara pelancongan yang
menarik perhatian pelancong untuk datang ke Malaysia. ekopelancongan
adalah pelancongan yang memberi impak minimum serta menyumbang
kepada pengekalan habitat dan spesies hidupan secara langsung dan tidak
langsung termasuklah pengekalan kebudayaan masyarakat tempatan di
samping dapat meningkatkan taraf sosioekonomi mereka.

Suntikan dana daripada Asia-Pacific Economic Coorperation,
APEC dan Dana Cabaran Perdana UKM memberikan kelebihan dalam
menyatukan data dan pengalaman homestay, bukan hanya di Malaysia
malah di 10 Negara ASEAN dan 21 negara anggota APEC.

Norngainy Mohd Tawil
Maisarah Mohd Rabu

Habibah Ahmad



